
Annotatsiya: Allergik rinit (AR) — immun tizimining atipik gipersensitiv javobi 

bilan kechuvchi surunkali yallig‘lanish kasalligi bo‘lib, uning tarqalishi yil sayin ortib 

bormoqda. Kasallikni davolashda asosiy patogenetik yo‘nalishlardan biri bu 

allergen-spesifik immunoterapiya (ASIT) hisoblanadi. Biroq ayrim hollarda ASIT 

monoterapiyasi yetarli klinik natija bermasligi sababli, uni qo‘shimcha farmakologik 

vositalar bilan komplekslashtirish dolzarb masalaga aylanmoqda. 

 

Maqsad:  

ASIT terapiya oluvchi allergik rinitli bemorlarda montelukast preparatini qo‘shimcha 

qo‘llashning klinik samaradorligini baholash. 

Materiallar va usullar: 

Tadqiqotga AR tashxisi qo‘yilgan 60 nafar bemor jalb etildi. Ular 2 guruhga 

bo‘lindi: 

1-guruh — faqat ASIT olgan bemorlar; 

2-guruh — ASIT terapiyasi bilan birgalikda montelukast (10 mg/kun, 3 oy) qabul 

qilgan bemorlar. 

Bemorlar holati klinik simptomlar (burun bitishi, aksa urish, rinoreya, qichishish) 

hamda RQLQ (Rhinoconjunctivitis Quality of Life Questionnaire)  ko‘rsatkichi 

bo‘yicha baholandi. 

Natijalar: 

Montelukast qo‘llangan guruhda simptomlarning umumiy og‘irlik indeksi 35–40% ga 

kamaygani, burun bitishi va tungi simptomlar sezilarli darajada yengillashgani 

aniqlandi. Shuningdek, RQLQ ballari yaxshilanishi ASIT monoterapiya guruhiga 

nisbatan yuqori bo‘ldi (p<0.05). Dori preparati yaxshi o‘zlashtirildi, nojo‘ya ta’sirlar 

kuzatilmadi. 

Xulosa: 

Allergik rinitda ASIT terapiyani montelukast bilan kompleks qo‘llash simptomlarni 

tezroq kamaytiradi, hayot sifatini yaxshilaydi va immunoterapiya samaradorligini 

oshiradi. Ushbu yondashuv AR ni kompleks davolashning istiqbolli usullaridan biri 

hisoblanadi. 

